
				এই পাতাটির মুদ্রণ সংশোধন করা প্রয়োজন। 
চিরকুমার-সভা ډ ه چا
চন্দ্রমাধববাবু চুলগুলোর মধ্যে ঘন ঘন পাঁচ আঙুল চালাইয় অত্যন্ত উস্কোপুস্কো করিয়া তুলিলেন এমন সময় হঠাৎ তাহার অস্তিনের ভিতর হইতে হারানো বোতামটা মাটিতে পড়িয়া গেল নির্মল হাসিতে হাসিতে কুড়াইয়া লইয়া চক্সমাধববাবুর কামিজের গলায় লাগাইয় निल- कटामांशदबांबू उांशब्र ¢कांप्न थनञ्च जश्लन नां- ठूलब्र भाषा অঙ্গুলিচালনা করিতে করিতে মস্তিষ্ককুলায়ের চিন্তাগুলিকে বিব্রত করিতে লাগিলেন। নির্মলার প্রস্থান
পূৰ্ণবাবুর প্রবেশ
পূর্ণ। চন্দ্রবাবু, সে কথাটা কি ভেবে দেখলেন। আমাদের সভাটিকে স্থানান্তর করা আমার বিবেচনায় ভালো হচ্ছে না ।
চন্দ্রবাবু আজ আর-একটি কথা উঠেছে, সেট পূর্ণবাবু তোমার সঙ্গে ভালো করে আলোচনা করতে ইচ্ছা করি । আমার একটি ভাগ্নী আছেন বোধ হয় জান ?
পূর্ণ। (নিরীহভাবে ) আপনার ভাগ্নী ?
চন্দ্রবাবু। হা, তার নাম নির্মলা । আমাদের চিরকুমার-সভার সঙ্গে তার হৃদয়ের খুব যোগ আছে ।
পূর্ণ। (বিস্মিতভাবে ) বলেন কী ।
চন্দ্রবাবু আমার বিশ্বাস, তার অনুরাগ এবং উৎসাহ আমাদের কারও চেয়ে কম
নয় ।
পূর্ণ। (উত্তেজিতভাবে ) এ কথা শুনলে আমাদের উৎসাহ বেড়ে ওঠে। স্ত্রীলোক হয়ে তিনি—
চন্দ্রবাবু আমিও সেই কথা ভাবছি, স্ত্রীলোকের সরল উৎসাহ পুরুষের উৎসাহে যেন নূতন প্রাণ সঞ্চার করতে পারে— আমি নিজেই সেটা আজ অনুভব করছি ।
পূর্ণ। (আবেগপূর্ণভাবে ) আমিও সেটা বেশ অনুমান করতে পারি। চন্দ্রবাবু। পূর্ণবাবু, তোমারও কি ওই মত । পূর্ণ। কী মত বলছেন ? চন্দ্রবাবু। অর্থাৎ, যথার্থ অনুরাগী স্ত্রীলোক আমাদের কঠিন কর্তব্যের বাধা না হয়ে যথার্থ সহায় হতে পারেন । d
পূর্ণ। ( নেপথ্যের প্রতি লক্ষ করিয়া উচ্চকণ্ঠে ) সে বিষয়ে আমার লেশমাত্র সন্দেহ নেই। স্ত্রীজাতির অনুরাগ পুরুষের অনুরাগের একমাত্র সজীব নির্ভর, তাদের উৎসাহে
আমাদের উদ্দীপনা। পুরুষের উৎসাহকে নবজাত শিশুটির মতো মানুষ করে তুলতে পারে কেবল স্ত্রীলোকের উৎসাহ । t

